
Проект 

Татарстан Республикасы Министрлар Кабинеты тарафыннан кертелгән  
ТАТАРСТАН РЕСПУБЛИКАСЫ 

ЗАКОНЫ

 «Янгын куркынычсызлыгы турында» 

Татарстан Республикасы Законының 

9 һәм 10 статьяларына үзгәрешләр кертү хакында
1 статья
«Янгын куркынычсызлыгы турында» 1993 елның 18 маендагы 1866-XII номерлы Татарстан Республикасы Законына (2005 елның 26 февралендәге 54-ТРЗ номерлы Татарстан Республикасы Законы редакциясендә) (Татарстан Югары Советы Җыелма басмасы, 1993, № 11-12; 2005, № 2; 2006, № 7 (I өлеш); 2007, № 4; 2008, № 6; 2011, № 5; 2012, № 3, № 5 (I өлеш); 2013, № 5; 2014, № 6 (II өлеш); 2015, № 10 (I өлеш); 2016, № 3; Татарстан Республикасы законнары җыентыгы, 2017, № 55 (I өлеш) түбәндәге үзгәрешләрне кертергә: 

1) өченче өлешне 9 статьяның түбәндәге редакциядә бәян итәргә:
«Татарстан Республикасы янгынга каршы хезмәте эшчеләрен хокукый һәм социаль яклауның башка гарантияләре, мәҗбүри дәүләт шәхси иминләве нигезләре, шартлары һәм тәртибеннән кала, Татарстан Республикасы Министрлар Кабинеты тарафыннан билгеләнә һәм федераль янгынга каршы хезмәте эшчеләренең гамәлдәге хокукый һәм социаль гарантияләреннән түбән булырга тиеш түгел;»; 

2) 10 статьяга түбәндәге эчтәлекле икенче-дүртенче өлешләр өстәргә: 

«Татарстан Республикасы янгынга каршы хезмәте эшчесенең хезмәт вазыйфа-ларын үтәгәндә һәлак булуы (үлеме) очрагында, яки Татарстан Республикасы янгынга каршы хезмәте эшчесенең Татарстан Республикасы янгынга каршы хезмәтеннән азат ителгәннән соң бер ел узганчы хезмәт вазыйфаларын үтәгәндә алган имгәнүләр (яраланулар, травмалар, контузияләр) яки авырулар нәтиҗәсендә үлеме очрагында  һәлак булучылар (үлүчеләр) гаиләләре әгъзаларына тигез өлешләрдә бу сумманы гаепле затлардан алга таба түләтү юлы белән 3 000 000 сум күләмендә бер тапкыр бирелә торган пособие түләнә.

Татарстан Республикасы янгынга каршы хезмәтенең  һәлак булган (үлгән) эшчесе өчен бер тапкыр түләнә торган пособиене алырга хокуклы гаилә әгъзалары булып саналалар:

Татарстан Республикасы янгынга каршы хезмәте эшчесенең аның һәлак булуы (үлеме) көненә аның белән теркәлгән никахта булган хатыны (ире);

Татарстан Республикасы янгынга каршы хезмәте эшчесенең әти-әнисе;

18 яшькә җитмәгән балалары, яки бу яшьтән өлкәнрәк булган, әмма 18 яшькә җиткәнче инвалид калган балалары, шулай ук уку йортларында көндезге бүлектә укый торган балалары, - укуларын тәмамлаганчы, әмма 23 яшьтән озаграк вакытка түгел.

Татарстан Республикасы янгынга каршы хезмәте эшчесенең хезмәт вазыйфаларын үтәгәндә алган имгәнүләр (яраланулар, травмалар, контузияләр) яки авырулар нәтиҗәсендә хезмәткә яраксыз дип табылуына бәйле рәвештә хезмәттән вакытыннан алда азат ителүе очрагында аларга бу сумманы гаепле затлардан алга таба түләтү юлы белән  2 000 000 сум күләмендә бер тапкыр бирелә торган пособие түләнә.».

2 статья
Әлеге Закон рәсми басылып чыккан көненнән соң 10 көн узгач үз көченә керә. 
Татарстан Республикасы

